Nafarroako Parlamentuko Mahaiak, 2022ko martxoaren 21ean egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Cristina Ibarrola Guillén andreak aurkezturiko galdera, Carlos III Osasun Institutuaren txosten bati buruzkoa, zeinak gomendatzen edo premiatzen baitu Nafarroako Osasun Ikerkuntzako Institutuaren ereduan aldaketa egitera (10-22/PES-00082).
2. Nafarroako Parlamentuko Aldizkari Ofizialean argitara dadin agintzea.
3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.
Iruñean, 2022ko martxoaren 21ean
Lehendakaria: Unai Hualde Iglesias
GALDERAREN TESTUA
Nafarroako Gorteetako kide den eta Navarra Suma (NA+) talde parlamentarioari atxikia dagoen Cristina Ibarrola Guillén andreak, Legebiltzarreko Erregelamenduan ezarritakoaren babesean, honako galdera hau aurkezten du, Nafarroako Gobernuko Osasuneko kontseilariak idatziz erantzun dezan: 
1- Ba al dago Carlos III Osasun Institutuaren txosten bat, zeinak gomendatzen edo premiatzen baitu Nafarroako Osasun Ikerkuntzako Institutuaren ereduan aldaketa egitera? 
2- Zer bilera, zer egunetan eta zer pertsonarekin izan dira legegintzaldi honetan Nafarroako Gobernuaren eta Carlos III.a Osasun Institutuaren artean Nafarroako Osasun Ikerkuntzako Institutuari dagokionez? 
3- Txosten teknikorik al dago 2. puntuari dagokionez? Zein, norenak eta zer datatakoak? 
4- Aktarik al dago 2. puntuari dagokionez? Zer bilera zehatzenak? 
Iruñean, 2022ko martxoaren 17an
Foru parlamentaria: Cristina Ibarrola Guillén
